
Giriş
    
Berkarar döwletiň bagtyýarlyk döwründe Watanymyzyň her bir güni wajyp çözgütlere, öňegidişliklere we möhüm wakalara baý bolup, milli Liderimiziň alyp barýan ynsanperwer, akyl-paýhasly, öňdengörüjilikli syýasatynyň netijesinde ýurdumyzyň ähli ugurlarynda düýpli özgerişler we ösüşler gazanyldy. Garaşsyz Watanymyzyň dünýäniň ykdysady taýdan uly depgin bilen ösýän döwletleriň hataryna girmeginde howa ulaglary ulgamyna aýratyn orun degişlidir.

        
Biziň ýurdumyzyň häzirki zaman howa gatnawlarynyň soňky ýyllarda açylan täze ýollary goňşy döwletler bilen hyzmatdaşlygyň, şol sanda ýolagçy  gatnatmak we ýük daşamak ulgamynda gatnaşyklaryň derejesini has belende galdyrmaga mümkinçilik berdi.

        
Milli ykdysadyýetiň ösüşiniň häzirki zaman ýörelgeleri, raýatlarymyzyň abadançylygynyň has ýokarlanmagy täze halkara howa gatnawlarynyň açylmagyny şertlendirýär. Galyberse-de, “Türkmenhowaýollary” döwlet milli gullugynyň tehniki üpjünçiligi we uçarlaryň häzirki zaman toplumy (parky) bu wezipäni doly çözmäge mümkinçilik berýär.

        
Hormatly Prezidentimiz Gurbanguly Berdimuhamedow Aşgabat şäheriniň Halkara howa menzilini döwrebap enjamlar bilen enjamlaşdyrmak we raýat awiasiýasyna innowasion tehnologiýalary ornaşdyrmak hakynda karara gol çekdi:

        
– birinjiden, dine bir “Türkmenhowaýollary” döwlet milli gullugynyň howa gämilerine däl, eýsem Aşgabadyň Halkara howa menziline gonýan we Türkmenistanyň howa giňişliginden uçup geçýän daşary ýurt uçarlaryna hem edilýän hyzmatyň hilini gowulandyrmaga ýardam eder;

        – ikinjiden, munuň özi uçarlaryň arasyndaky dik aralygy gysgaltmak arkaly biziň ýurdumyzyň howa giňişliginden uçup geçýän uçarlaryň sanyny artdyrmaga mümkinçilik berer;

       – üçünjiden, radiotolkunlaryň we nawigasion tehnologiýalary ornaşdyrmak hakynda serişdeleriň görnüşleriniň uzaklygyny artdyrmagyň hasabyna uçarlaryň howpsuzlygyny ýokarlandyrar. Galyberse-de, Türkmenistanyň howa gatnawynyň dolandyryş merkezini uçarlaryň tizligini we beýikligini ölçemegiň bitewi halkara ulgamyna geçirmäge mümkinçilik berer.

       Häzirki wagtda “Türkmenhowaýollary” döwlet milli gullugy içerki gatnawlardan başga-da, dünýäniň onlarça döwletlerine yzygiderli uçuşlary amala aşyrmak bilen çäklenmän, ýene-de täze halkara gatnawlary açmak mümkinçiliklerini öwrenýärler.

       Türkmen uçarmanlarynyň “Laçyn” nyşany bütin dünýäde tanalýar. “Türkmenhowaýollary” döwlet milli gullugy häzirki zaman uçarlaryna eýe bolmak bilen, öz gatnawlarynyň çägini yzygiderli giňeldýär, ýerüsti düzümini işjeň ösdürýär.

Kesgitlemeler
Uçuş menzili – bu howa gämisini uçurmak, gondurmak, ýerde sürmek, saklamak we oňa hyzmat etmek üçin ýörite taýýarlanan ýeriň ýa-da suwuň bölegi.

Uçuş menzili birnäçe görnüşlere bölünÿär:

1. Daglyk menzili;
2. Baza menzili;
3. Bellenilen menzili;
4. Ätiýaç menzili;
5. Wagtlaýyn menzili.

Daglyk menzili – menziliň gözegçilik nokadyndan beýikligi 500m. we ondan ÿokary, 25km. radiusynda dag ýerligine golaý şeýle-de deñiz derejesinden 1000m. we ondan ýokary beýiklikde ýerleşen menzilidir.

Baza menzili – howa gämileriniñ bazirowaniýesi üçin niýetlenen we bu maksatlar üçin zerur binagärlikleri öz içine alýan menzilidir.

Bellenilen menzili – uçuş meýilnamasynda we uçuşyñ tabşyrygynda göz öñüne tutulan howa gämisiniñ gonuşy üçin niýetlenen menzilidir.

Ätiýaç menzili – bellenilen menzilinde howa gämisi gonup bilmedik ÿagdaýynda, uçuş meýilnamasynda görkezilen (uçuşdan öñ ýa-da uçuş ýerine ýetirilýän döwründe, şol sanda uçup gidiş menzili hem bolup biler) menzilidir.

Wagtlaýyn menzili – wagtyñ belli bir tapgyryndan stasionar binagärlikleri we enjamlary düzümine girmeýän, emma düzülen tertibine laýyklykda alnyp barylýan howa gämileriniñ uçuşlaryny üpjün etmek üçin niýetlenen menzilidir.

    Howa menzili – bu desgalaryň toplumy bolup, howa gämileri kabul etmek we ugratmak, howada ýükleri gatnatmak üçin niýetlenen we bu maksatlar üçin uçuş menzili, aerowokzal, we beýleki ýerli desgalary we enjamlary bar. 

Halkara howa menzili – halkara uçuşlary ýerine ýetirýän, howa gämileri kabul etmek, ugratmak, hyzmat etmek, şeýle hem serhet, gümrük, karantin, gözegçilikleri öz içine alýan howa menzilidir.

Uçuş menziliniň minimumy – uçuş – gonuş zolagyna we beýiklige çözgüt çykarmak, bulutlaryñ aşaky çäginiñ beýikliginiñ minimal aralygy göz öñüne tutulýar, ýerleriñ relýefine we onuñ päsgelçiliklerine baglylykda ýerden uçmagy we gonuşa inmekligi howpsyz amala aşyrylýar.

Howa gämisiniñ minimumy - uçuş – gonuş zolagyna we beýiklige çözgüt çykarmaklyga, bulutlaryñ aşaky çäginiñ beýikliginiñ minimal aralygy göz öñüne tutulýar.

Howa gämisiniñ uçuş-tehniki häsiýetnamalary we onuñ enjamlary uçuş menziliň ýerdäki gonuş ulgamy bilen bilelikde ýerden uçmagy we gonmagy howpsyz ýerine ýetirilmegine ukyply bolmalydyr.

Howa gäminiñ komandiriniñ minimumy – uçuş – gonuş zolagyna we beýiklige çözgüt çykarmak, bulutlaryñ aşaky çäginiñ beýikliginiñ minimal aralygy göz öñüne tutulýar. Bu ähmiýetler boýunça howa gämisiniñ komandirine ýerden uçmak we gonmak üçin ýa-da gözýetim boýunça uçuşy ýerine ýetirmek üçin rugsat berilýär.

  Howa trassasy diýip, ini, beýikligi we enjamlaşdyrylan radionawigasion serişdeleri boýunça çäklendirilen koridor görnüşinde gözegçilik edilýän howa giñişligine aýdylýar.

  Uçuş menziliniň gözegçilik nokady – menziliniň geografiki ýerleşişini kesgitleýän şertleýin nokady.

  Uçuş meýdançasy – bir ýa-da birnäçe uçuş-gonuş zolaklar, sürüş ýodalar, perronlar we bellenilmegi boýunça meýdançalar ýerleşen menziliň bölegidir.

  Ýerli howa ýollary – ýerli howa habar berilmegi amala aşyrylanda uçuşlaryñ ýerine ýetirilişi üçin niýetlenen, beýikligi we ini boyunça çäklendirilen howa giñişligindäki koridoryna aýdylÿar.

Howa hereketiniň dolandyrmagynyň ulgamynyň häsiýetnamalary
 Raýat awiaiýasynyñ strukturasynda howa hereketiniň dolandyrmagynyň ulgamy esasy gulluklaryñ biri bolup durýar. Bu gulluk bir ýa-da köpçülikli gönükdirilen howa gämileriniñ gowy şertlerde uçmagynyñ üpjünçiligini gurnamagyna gönükdirilendir. 

Gönükdirilen howa gämileriniñ uçuşy diýip, uçuş meýilnamasy esasynda bellenen marşrut we trassalar boýunça, uçuşyñ düzgünlerini ýerine ýetirmek bilen dogry hereketine aýdylýar.

 Gönükdirilen uçuşlary ýerine ýetirmek üçin howa hereketiniň dolandyrmagynyň guramaçylygyny, meýilnamalaşdyrylyşyny, gözegçiligini we bellenen uçuş reźimlerini ýerine ýetirmekligi göz öñüne tutmaly. Şonuñ üçin hem howa hereketiniň dolandyrmagynyň howa gämileriniñ uçuş menzillerinde we howa giñişliginde hemme howpsuzlyk çärelerini üpjün etmek bilen, uçuş prosessini dolandyrmakda howa giñişliginiñ ýagdaýy, seljermesi we gözegçiligi esasynda gurnalýar. Howa giñişliginiñ seljermesini we gözegçiligini tehniki enjamlaryñ bolmagy bilen uçuş düzgünlerini howa gämileriñ hereketiniñ meýilnamasy esasynda ýerine ýetirilip bilner. 

Howa hereketini dolandyryş ulgamynyň wezipeleri
       Esasy wezipeler:
-howa hereketiniň dolandyrmagynyň strukturasyny guramak we onuñ üstünde elmydama işlemek (howa giñişligini bilmek, howa hereketiniň dolandyrylyşyň radiotehniki serişdeleri saýlap almak we ýerleşdirmek);
-howa gämileriniñ uçuşyny howa hereketiniň dolandyrmagynyň ähli zonalarynda meýilnamalaşdyrmak we üpjün etmek;

- howa gämisiniñ uçuşyny hemme etraplarda dolandyrmak;
-howa gämileriniñ aralaryndaky howpsyz interwallary üpjün etmek we abzallar boýunça uçuşlaryň düzgünleri we görüp uçuşlaryň düzgünleri uçuşlarynda olaryñ ýerde we howada çaknyşmagynyñ öñüni almak çäreleriniñ çözgüdini wagtynda çykarmak;

-heläkçilige sezewar bolan howa gämisiniñ ekipažyna kömek bermek çärelerini wagtynda ýerine ýetirmek;

-hemme özara baglanyşykly howa hereketiniň dolandyrylyşynyň guramalaryna we howa gämileriñ ekipažlaryna uçuş režimini we onuñ gözegçilikli ýerine ýetirmegiñ habaryny ýetirip durmak. 

Howa hereketini dolandyrmak ulgamynyň strukturasy

Aýratyn ýa-da toparlaýyn howa gämileriniň hereketlerini dolandyrmak boýunça howa hereketiniň dolandyrmagyň öñünde duran meseläni çözmek üçin, öz jogapkärçilikli zonalarynda howa hereketiniň dolandyrylyşyny ýerine ýetirip biljek, ýeterlikli, ýönekeý konturlaryñ sanyny göz öñüne tutulmalydyr. Howa giñişligini howa hereketiniň dolandyrmagynyň zonalaryna böleniñde, şu hem ýönekeý konturlaryñ sanyny kesgitleýär. Howa gämileriniň uçuşlarynyñ häsiýetlerine baglylykda jogapkärçilikli zonalarda ýönekeý konturlar öz aralarynda tapawutlanýarlar, şonuñ bilen hem tapawutly dispetçer nokatlary emele gelýär. Mysal üçin, ýeketäk howa gämisi ýerdäki hereketinden başlap, marşrut boýunça gonuşdan soñ duralga çenli howa hereketiniň dolandyrmagynyň meselesini ýerine ýetireniñde uçuş menzilinde aşakdaky dispetçer nokatlary bolmalydyr: 

- uçuş menziliň dispetçer nokady;

- ýerde sürüş dispetçer nokady; 

- start dispetçer nokady;

- gonuş dispetçer nokady;

- töwerek dispetçer nokady; 

- golaýlaýyş dispetçer nokady; 

- etrap merkeziniñ dispetçer nokady; 

- ýerli dispetçer nokady.
Dispetçer nokatlarynyň iş tehnologiýasy Türkmenistanyň howa giňişligini ulanmak boýunça Düzgünnamanyň, Türkmenistanyň raýat awiasiýasynyň uçuş düzgünleriniň we beýleki degişli resminamalaryň esasynda düzülýär. Bu ýygyndy aýry-aýry howa hereketi dolandyryş merkezleriniň dolandyryş  nokatlarynyň iş tehnologiýasyny düzmekde kärhanalaryň hereket gullugynyň ýolbaşçy düzümine kömek bermek üçin işläp düzülen. 
Dispetçerleriň iş tehnologiýasy aşakdaky bölümleri öz içinde jemlemeli:

1. umumy ýagdaýlary;
2. nobatçylyk taýýarlyk we nobatçylygy kabul etmek;
3. howa hereketiniň dolandyrmagyň alyş-beriş çäkleri;
4. howa hereketini dolandyrmak;
5. aýratyn şertlerdäki we aýratyn ýagdaýlardaky uçuşlarda howa hereketi dolandyrmak;
6. dispetçeriň gulluk instruksiýasy.  
Umumy ýagdaýlarda görkezilýär:
-tehnologiýada haýsy resminamalar esasynda düzüleni;
-guramaklygyň aýratynlyklaryny, jogapkär etrabynda howa hereketini dolandyrmagy amala aşyrýan dispetçerleriň funksiýalaryny bileleşdirmekligiň ýagdaýlary we şertleri;
-duýduryşlar, ýatlatmalar we görkezmeler.
Nobatçylyga taýýarlyk we nobatçylygy kabul etmek bölüminde görkezilýär:
-dispetçeriň instruktažda iş ýerinde hökmany tanyşmaly soraglary;
-anyklanylmagy talap edilýän soraglar ýa-da maglumatlar;
-nobatçylygy bermegiň we ony resmileşdirmegiň tertibi;
-uçuşlaryň ýolbaşçysynyň nobatçylygy tabşyrmany amala aşyrmaklygy gadagan edip bilýän şertleri.
Howa hereketini dolandyrmagyň alyş-beriş çäkleri bölüminde berilýär:

-gözegçilik çelgileri, geografiki koordinatlary görkezmek bilen jogapkärçilik çekýän etraplaryň zonalaryň sektorlaryň serhetleri;
-dik we kese tekizlikdäki dolandyrylyşy kabul ediş-geçiriş çäkleri.
Howa hereketini dolandyrmak bölüminde dispetçeriň işiniň mazmuny açylyp görkezilýär:

- goňşy dispetçerinden howa gämisi dolandyrylyşa kabul edilende (berlende) şeýle-de hökmany habar berilmeli nokady uçup geçende ýerine ýetirilýän işler;
-ätiýäç uçuş menziline gönükdirlende ýerine ýetirilmeli işler;
-bar bolsa ikilenji radiolokator serişdeleri ulanylandaky hereketler;
-halkara howa gatnawlaryny amala aşyrýan howa gämisiniň hereketini dolandyrmakda ýerine ýetirilýän işler;
Aýratyn şertlerdäki we aýratyn ýagdaýlardaky uçuşlarda howa hereketini dolandyrmagy ýerli şertleriň aýratynlyklaryny hasaba almak bilen amala aşyrmagyň mazmuny açyp görkezilýär.
Dispetçeriň gulluk instruksiýasynda bir dispetçeriň beýleki bir dispetçere göniden-göni we operatiw taýdan boýun bolmaklygy görkezilýär. Dispetçere ýüklenilýän borçlar, hukuklar we jogapkärçilikler kesgitlenilýär.

Uçuş menziliniň dispetçer nokadynyň iş tehnologiýasy.
Howa gämileriň hereketini meýileşdirmek we üpjün etmek. Howa hereketiniň bir sutka meýilnamasyny düzmek üçin, uçuş menziliniň dispeter nokadynyň dişpetçeri we uçuş menziliniň dispeter nokadynyň meýilleşdirji dispetçerinde hökmany bolmaly:
-şu günki howa gämileriň iberiljek merkezi we ýerli gatnawlaryň meýilnamasy; 
-raýat awiasiýasynyň uçarlaryň bölümçileriň meýilnama-narýadyndan we uçuş meýilnamalaryndan ýazgylar;  
-howa gämisiniň komandirinden we beýleki bölümçileriň öňünden taýýarlanan uçuş meýilnamasy, meýilnamadan çykan we meýilnamada bolmadyk uçuşlary ýerine ýetirmek;
-gonuş we ätiýäç uçuş menzilleriň howa gämileri kabul etmäge taýýardygy barada maglumatlar;
  Şu maglumatlara esaslanyp dispetçer uçuş güniň öňünden, howa hereketiniň bir sutka meýilnamasyny goýulan düzgünde düzmäge borçly.
Bir sutka meýilnamany düzýän dispetçer indiki şertleri ýerine ýetirmäge borçly:
-howa gämisiniň kysymy, onuň degişliligi meýilnama gabat gelmeli;
-uçuşy ýerine ýetirmek üçin ekipaž, ekipažlaryň grafigine bagylykda meýileşdirilmeli.
  Bir sutka meýilnamany üpjün etmek üçin dispetçer, beýleki dispetçer nokatlara ondan habarlary bermeli. Howa menziliň gulluklaryna we salgylara habar bermeli. Dispetçer habar beriş tabeliň düzgüni boýunça habar bermägi borçlydyr.
Meýilnamany düzenden soň dispetçer borçly:
-meýilnamada liter gatnawlary bellik bilen belemeli;
-howa gämileriň we ekipažlaryň ätiýäçleri bardygyny barlamaly, ätiýäçleri ýok wagty uçuş ýolbaşçysyna  nobatçy komandira habar bermeli;
-uçuş meýilnamadan daşary uçup gelýän gatnawlara, howa menzilinde uçuşyň gadagandygyny ýa-da uçup gelmeli wagtynyň süýşürlendigi barada habar bermeli.
 Howa gämisiniň uçuşynyň saklanandygy barada habary dispetçer uçuş ýolbaşça (uly dispetçere) bermäge borçly, habary beriş tabeliň gorkezilen salgylara hem bermeli. 
Nobatçylygyň dowamynda dispetçer borçly:
-uçuş menziliň nokadyna ekipažlaryň uçuşdan öňki taýýarlygyna gelmegine gözekçilik etmek, ekipaža uçuşy ýerine ýetirmek üçin şertlerini aýtmak, goýulan wagtda gelmese uçuş ýolbaşça habar bermek; 
-meteorologiýa gullugyna saklanan gatnawlary we meýilnamadan daşary gatnawlary üçin tabşyryklary (zaýawka) bermek. Saklanan gatnawlaryň uçuşuny üpjün etmek, harby sektor bilen öňünden uçuşy ylalaşmak;
-meýilnamada bar bolan üýtgeşmeleri howa menziliniň hemme gullaklryna habar bermek.
Howa gämisini kabul etmek we goýbermek. Howa gämisi uçuşy ýerine ýetirende ekipaža dispetçer rugsadyny bermezden öň dispetçer barlamana  borçly:
-uçuş menzilinde bar, boljak howanyň ýagdaýlary uçuşy ýerine ýetirmeli minimundan pes däl, marşrutda, gonuş we ätiýäç menzilinde boljak howanyň ýagdaýy goýulan talaplara gabat gelýär;
-uçuş, gonuş we ätiýäç menzilleriň tehniki ýagdaýyny takyklamaly;
-howanyň ýagdaýy, uçuşa gadagan etmeler, çäklendirmeler uçuşa päsgel bermeýändigini barlamaly;
-howa gämisiniň komandirinde uçuş tabsyrygynyň bardygy we dogry düzülendigini barlamaly, şturman žurnaly, meteorologik resminamalaryny we olaryň uçuş meýilnamasyna we uçuşyň wagtyna gabat gelýändigini barlamaly.
Howa menzilinde nobatçy şturman ýok ýagdaýynda, howa gämisiniň komandiriniň uçuş menzilinden çykyş shemasyny we menziliň sürüş düzgünlerini bilýändigini, ýangyjyň gerek mukdarda bardygy (hasaplamalary ätiýäçlik bilen), uçuş menziline yzyna geliş we ätiýäç menziline gidiş rubeži barlamaly;
-uçuşyň dowamylygy we ekipažiň iş wagty goýulan kadalara (normalara) gabat gelýändigini, uçuş tabşyrygynda uçuşdan öňki lukmançylyk gözegçiliginden geçendigi, lukmanyň belliginiň bardygyny barlamaly;
-howa hereketini dolandyrmagyň etrap merkezi dispetçeri, howa gämisiniň komandiri bilen uçuşyň eşelony gürleşmeli, uçuşy trassadan daşary ýerine ýetirende harby sektor bilen ylalaşmaly we uçuş meýilnamada bellik etmeli.

-etrapda howa hereketini dolandyrmagyň awtomatlaşdyrlan ulgamy bar bolsa, halkara gatnawlary ýerine ýetirýän ekipažiň doldyran uçuş blankasyny (flaýt plan) dogrydygyny barlamaly.

Uçuş menziliň dispetçeri ekipaža uçuşa dispetçer rugsadyny, uçuş tabşyrygyň we howa gämisiniň komandiriniň uçuşa çözgüt çykarmagyň esasynda berýär, eger:

-uçuş menzilinde tehniki ýagdaýy goýulan talaplara gabat gelýän bolsa; 

-ätiýäç menzilinde tehniki ýagdaýy goýulan talaplara gabat gelýän bolsa;
-uçuş menzilinde howanyň ýagdaýy uçuşy ýerine ýetirmek üçin päsgelçiliksiz bolsa, bar bolan hem-de boljak meteorologik ýagdaýlary uçuşy ýerine ýetirmek minimumdan pes bolmasa;
-marşrutda, gonuş we ätiýäç menzillerde boljak howa talaplara laýyk bolsa;

-ekipažda uçuşdan öňürti gerek bolan dynjyň bardygy, lukmançylyk we şturman gözegçiliginden geçendigi, gerek bolan uçuş resminamalary we maglumatlary alan bolsa;
-nobatçy şturmanyň hasaplan, uçuş tabşyrygynda görkezilen ýangyjyň mukdary bolmalydan az bolmasa.  
Howa gämisiniň komandiri şu aşakdakylaryň esasynda uçuşa çözgüt çykarýar:

– ekipažyň uçuşy ýerine ýetirmek üçin taýýarlygy;

– howa gämisiniň uçuşa taýýarlygy;

– meteorologik ýagdaýlary seljermek;

· aeronawigasion maglumatlaryň resminamalary. 

Uçuş menziliniň dispetçer nokadynyň dispetçeri ekipaža uçuşy ýerine ýetirmek üçin öz dispetçer rugsadyny uçuş tabşyrygyň we howa gämisiniň komandiriniň uçuşa kabul eden çözgüdiniň esasynda berýär, eger:

– ekipažda uçuş, bellenilen we ätiýäç menziller barada aeronawigasion maglumatlar bar bolsa;

– howa ýagdaýy uçuşy ýerine ýetirmek üçin päsgelçilik edenok, hakyky ýa-da boljak howa uçuş menzilinde uçuş üçin goýlan minimumdan pes däl;

– marşrut boýunça bellenilen we ätiýäç menzillerde boljak howa 5.5.11., 5.5.12. [9]   düzgünleriň talaplaryna gabat gelýär;

– ekipaž uçuşdan öň gerek bolan dynjyny aldy, lukmançylyk we şturman gözegçiliginden geçdi, uçuş üçin gerek bolan maglumatlary we resminamalary aldy;

– uçuş tabşyrygynda görkezilen ýangyjyň mukdary, gerek bolandan we nobatçy şturmanyň hasaplamalaryndan az däl.

BELLIK: “Brifing” ulgamy ulanylýan menzillerde howa gämisini flaýt planyň esasynda uçuryp bolýar. 

Eger startda uçuşa taýýarlygynda howa gämisiniň uçuş massasy hakyky şertler üçin mümkin bolandan ýokary bolsa, onda howa gämisiniň komandiri uçuşy başga wagta geçirmek, süýşürmek ýa-da ýüküň bir bölegini düşürmek hukugy bar. 

Eger bellenilen we (ýa-da) ätiýäç menzillerde, şeýle-de marşrut boýunça (awia işleri geçirilýän etraplarda) meteorologik şertler, uçuşa çözgüt çykarylan wagtyndan howa gämisiniň uçmaly wagty aralygynda, bu menzil (marşrut) üçin goýlan  minimumdan pes bellige çenli erbetleşen bolsa, onda dispetçer maglumaty alanda ekipaža bu barada habar bermäge borçly. Howa gämisiniň komandiri Hakyky düzgüniň 5.5.11. we 5.5.12. [9]   düzgünleriň talaplaryna baglylykda uçuşyň mümkinçiligine gaýtadan baha bermäge borçly.

Uçuş uçuş meýilnamasynda göz öňüne tutulan wagtyndan 20 minutdan köp saklanylsa ýa-da ýatyrylsa, howa gämisiniň komandiri bu barada dispetçere habar bermäge borçly we ondan uçuşa çykaran çözgüdini tassyklamagy ýa-da ýatyrylandygy barada gerek bolan maglumatlary almaly. Bu ýagdaýda uçuşa gaýtadan çözgüdini we meteorologik maglumaty radio (başga aragatnaşyk serişdeler) boýunça bermek rugsat edilýär.

Raýat uçuş menzillerinden harby awiasiýanyň howa gämisiniň uçuşy üçin, şeýle-de raýat awiasiýasynyň howa gämisi goýlan  marşrut (awia işleri geçirilýän etraby) boýunça uçuşy ýerine ýetirmek üçin ýa-da harby uçuş menzilinde gonuş üçin dispetçer rugsadyny, uçuş menziliniň dispetçer nokadynyň dispetçeri diňe howa hereketini dolandyrýan bütewi ulgamyň etrap merkeziniň harby sektory bilen ylalaşyp berýär.

Uçuşa çözgüt çykarmak, howa gämisiniň uçuşy we gonuşy goýlan  minimumlar boýunça ýerine ýetirilýär, olar aşakdakylardan ybaratdyr: 

– howa gämisiniň komandiri;

– uçuş menzili;

· howa gämisi.

Uçuşy (gonuşy) ýerine ýetirmek üçin çözgüt çykarylanda hakyky ýel goýlan  çäklendirmelere gabat gelmegi, onuň güýçlenmegini (порывы) göz öňüne tutup kesgitlenilýär.
Howa gämisiniň komandirine goýlan minimumdan pes meteorologik şertlerde gonuşy ýerine ýetirmek gadagan (radio aragatnaşyk ýitse, ýangyjy ýeterlik däl, awia tehnikanyň işlemezligi we ş.m. başga uçuş menziline çenli uçuşy dowam etmek mümkinçiligi bermeýän ýagdaýlar).

Uçuş menziliň dispetçeri rugsadyny berenden soň,  ýerde sürüş dispetçer nokadynyň dispetçerine ýa-da start dispetçer nokadynyň dispetçerine eger-de ol ýerde sürüş dispetçeriň işini ýerine ýetirýän bolsa, indiki habary bermeli:
-howa gämisiniň gonuş menzilini; 
-howa gämisiniň uçuş wagtyny 

-howa gämisiniň gatnaw belgisi we literi

-howa gämisiniň kysymy we belgisi 

-howa gämisiniň uçuş eşelony (beýiklik)

Howa menzilinde önümçilik dispetçer gullugynyň (PDSP) dispetçeri bar bolsa, onda oňa uçuşa rugsat berendigini aýtmaly. Uçuş telegrammasyny taýýarlamaly, oňa hemme maglumatlary ýazmaly. FPL salgy bölümini doldyrmaly we telegrafista uçuşdan 30 minut öň bermeli.

Howa gämisi uçuşy ýerine ýetirenden soň uçuş wagtyny bellemeli, uçuş telegrammasyny ibermeli, harby sektora habar bermeli.
Howa gämisi uçup gelende dispetçer borçly:

-start dispetçer nokadynyň dispetçerinden howa gämisiniň gonuşynyň wagtyny almaly;

-meýilnamada gonuşyň wagtyny bellemeli;

Ýerde sürüş dispetçer nokadynyň iş tehnologiýasy
Howa gämisi uçuşy ýerine ýetirende dispetçer borçly:

-uçuş menziliň dispetçerinden howa gämisiniň uçuşa rugsady barada maglumaty almaly:
howa gämisiniň gonuş menzilini;

howa gämisiniň uçuş wagty;

howa gämisiniň gatnawynyň belgisi we literi;

howa gämisiniň belgisi we kysymy, kody;

-alan maglumatlary start dispetçer nokadynyň  dispetçerine bermeli.

Ekipaža hereketlendirjileri işletmek, tirkege almak rugsadyny bermezden öň, ilki bilen dispetçer, hereketlendirjileri ýerde artykmaç işletdirmezligi üçin, tirkege rugsat bermek ýa-da hereketlendirjileri işletmek işini seljermeli.
Howa gämisiniň komandiri sürmekligi soranda dispetçer borçly:

- howa gämisiniň ýerini hem-de sürüş marşrutynda päsgelçilik ýokdygyny göz ýetirmeli;

-deslapgy startda sürmegine rugsat bermeli;

-ekipaža uçuş-gonuş zolagynyň belgisini, marşrutyň sürüş şertlerini bermeli;

- howa gämisiniň hereketine deslapgy starta çenli gözegçilik etmek;
-deslapgy startda ekipažiň habar bermeginde dispetçer ekipaža start dispetçer nokadynyň dispetçeri bilen radioaragatnaşygyna geçmegini görkezme bermeli, iş ýygylygyny bermeli.
Howa gämisini tirkege almak, işletmek, sürmek.
Ekipaž kabinada öz iş ýerlerine geçenden soň, howa gämisiniň komandiriniň ýolbaşçylygynda uçuşdan öňki taýýarlyk geçirilýär we ekipažyň uçuşa taýýardygyny habar bermegi bilen taýýarlygyny gutarýar. 

Bortda awariýa radiobekediň ýok ýagdaýynda, uçuş gadagan edilýär. 

Uçuş menzil boýunça howa gämisiniň hereketi (tirkege almak, sürmek) hereket gullugynyň dispetçeriň rugsady bilen ýerine ýetirilýär. Hereket, uçuş menzilinde goýlan  hereket shema baglylykda, marker bellikler boýunça hereket gullugynyň dispetçeri bilen üznüksiz ikitaraplaýyn aragatnaşygyň bolmagynda ýerine ýetirilýär.

Uçuş menzili boýunça howa gämisiniň hereketini dolandyrýan dispetçer indikilere jogap berýär:

– çäklendirmeler barada maglumatlaryň dogrulygyna;

– goýlan  shema boýunça hereketiň şertlerini we rugsadyny bermäge;

– howa gämileriň ýerleşýän ýerini, şol sanda bir marşrutdan barýan gözýetimiň çäklendirilen şertlerinde (400 m pes) sürüşi barada maglumatlar. Uçuş menzillerinde we meýdançalarda hereket gullugynyň dispetçeriniň ýok ýagdaýynda, sürüş marşrutyny ýerine ýetirmegine howa gämisiniň komandiri jogap berýär. Gerek bolan ýagdaýynda sürüşden öň howa gämisiniň komandiri uçuş meýdanyny barlamaga borçly.  

Belli bir kysymly howa gämisini tirkege almak boýunça instruksiýada goýlan  düzgünlere baglylykda howa gämisiniň tirkegi ýerine ýetirilýär. Tirkegiň howpsuzlygyna, tirkegi dolandyrýan inžener-awiasiýa gullugynyň işgäri jogap berýär. 

Howa gämisi işledilende we tirkege alnanda inžener-awiasiýa gullugynyň işgäri bilen howa gämisiniň aragatnaşyk gurluşy ýa-da radio boýunça ikitaraplaýyn aragatnaşyk saklanmaly, bu aragatnaşyk bolmadyk howa gämilerinde gözýetim boýunça goýlan  signallaryň kömegi bilen ýerine ýetirilýär.

Hereketlendirijileri işletmek, gyzdyrmak we ulanyp görmek, uçuş menziliniň uçuşlary ýerine ýetirmek boýunça instruksiýada görkezilen ýörite enjamlaşdyrylan meýdançalarda (sürüş ýodajygyň meýdançasy) ýa-da duralgalarda hereket gullugynyň dispetçeriň rugsady bilen ýerine ýetirilýär. Hereketlendirijiler tirkegiň prosesinde işledilip bilner, eger bu uçuşlary ýerine ýetirmek boýunça instruksiýada göz öňüne tutulan bolsa. 

Howa gämisiniň duralga ýerinden sürüp çykmagyny, howa gämisiniň çykyşyny üpjün edýän inžener-awiasiýa gullugynyň jogapkär işgäriniň signallary boýunça ýerine ýetirilýär. Duralga ýerine sürüp girmegi, öňünden çykyp kabul edýän inžener-awiasiýa işgäriň signallary boýunça ýa-da ýagtylyk-signal gurluşlary boýunça ýerine ýetirilýär.

Howa gämisi duralga ýerinden çykanda (girende), ekipažyň sürüş düzgünlerini ýerine ýetirmeginiň howpsuzlygyna inžener-awiasiýa gullugynyň işgäri jogap berýär. Howa gämi ýagtylyk-signal gurluşlar boýunça duralga ýerine girende, howa gämisiniň komandiri jogap berýär. 

Eger howa gämisi marker bellikler boýunça goýulmadyk bolsa, onda howa gämisiniň komandiri şol pursat hereket gullugynyň dispetçerine bu barada habar bermäge borçly.

400 m-den pes gözýetimde ýagtylyk-signal gurluşlar we radio beket bilen enjamlaşdyrylan awtoulag (Follo me) howa gämisiniň öňünden dolandyrýar. Gije ekipažyň talaby boýunça awtoulag howa gämisiniň öňünden sürüp biler.

Ekipaža sürmek gadagan edilýär, eger: 

– tormoz ulgamlarda basyş goýlan  çäklerden pes bolsa ýa-da tormozda näsazlyklar ýüze çyksa;

– howa gämisiniň çykyşyny üpjün edýän inžener-awiasiýa gullugynyň jogapkär işgäriniň rugsady we hereket gullugynyň dispetçeriň rugsady bolmasa;

– sürüş ýodajyklaryň we duralga ýerleriň ýagdaýy talabalaýyk däl, päsgelçilikleriň bolmagy zerarly sürüşiň howpsuzlygy üpjün edilenok. 

Howa gämisiniň komandiri sürüşiň başynda tormozyň hereketini barlamaga borçly.

Sürüşi howa gämisiniň komandiri ýa-da onuň görkezmesi boýunça ikinji uçarman ýerine ýetirýär. Ekipaž sürüşi ýerine ýetirende, daş-töweregindäki ýagdaýa seretmäge borçly we komandira päsgelçilikler barada duýdurmaly. Howa gämisiniň komandiri sürüş marşrutynda päsgelçiligi gören ýagdaýynda, çaknyşmagyň öňüni almak üçin çäreleri görmeli we hereket gullugynyň dispetçerine päsgelçilik barada habar bermäge borçly. 

Howa gämisiniň komandiri sürüşiň tizligini sürüş ýodajygyň (uçuş-gonuş zolagyň, gruntyň) ýagdaýyna, päsgelçilikleriň barlygy we gözýetimiň şertlerine baglylykda saýlaýar. Sürüş päsgelçilikleriň golaýynda, howa gämileriniň hereketiniň intensiw zonalarynda, ýörite awtoulag, adamlar, şeýle-de çäklendirilen gözýetimde howa gämisiniň howpsuz durmagyny üpjün edýän tizlikde ýerine ýetirmeli. Howa gämisiniň komandiri sürüş üçin saýlan tizliginiň esaslydygyna jogap berýär.

Howa gämileri bir-biriniň garşysyna sürenlerinde olaryň ekipažlary sürüşiň tizligini minimala çenli kiçeltmäge we sag tarapyndan saklanyp, çep taraplary bilen aýrylyşmaga borçly. Kesişýän ugurlarda ýakynlaşanda sag tarapyndan başga howa gämisini görýän howa gämisiniň komandiri sürüşi bes etmäge borçly. Sürüşi ýerine ýetirýän howa gämisini ozup geçmek gadagan.  

Howa gämisini sürende (tirkegde)  uçuş-gonuş zolagy we sürüş ýodajygyny kesip geçmek, (eýelemek) hereket gullugynyň dispetçeriň rugsady bolmasa gadagan. Ekipaž (tirkegi ýerine ýetirýän işgärler) uçuş-gonuş zolagyny we sürüş ýodajygyny kesip geçende (eýelände) maksimal howpsuzlygy ýerine ýetirmäge borçly.

Howa gämisini bellemek üçin tirkegiň aeronawigasion (ýyldyraýan) yşyklary ýakyp ýerine ýetirilýär. Gije sürüş, şeýle-de gündiz gözýetim 2000 metr we ondan pes bolanda ýakylan aeronawigasion yşyklar  we faralar bilen ýerine ýetirilýär. Ýyldyraýan yşyklar gije-gündiz hereketlendirijiler işläp başlandan (hereketiň başy we tirkeg) tä olar durýança, ýakylgy bolmaly.

Howa gämisi ýerine ýetiriji starty eýelemezden öň, ekipaž ATIS-dan ýa-da hereket gullugynyň dispetçerinden uçuş menziliniň etrabyndan çykyşyň we uçuşyň şertleri barada, şeýle-de hakyky howanyň uçuş üçin minimuma gabat gelmegini, ýeriň üstünde ýeliň tizligini we onuň ugruny göz öňünde tutup, baha bermek, uçuş-gonuş zolagynyň ýagdaýyny, goýlan  çäklendirmeler barada maglumat almaga borçly.

Howa gämisi uçup gelende, ekipažiň uçuş-gonuş zolagyny boşadanlygy habary berende dispetçer borçly:
Howa gamisiniň ýerini hem-de sürüş marşrutynda päsgelçilik ýokdygyny göz ýetirmeli;

-ekipaža sürmegi rugsat bermeli, sürüş ýodajygyny aýtmaly, durulgasynyň belgisini bermeli;

-ekipaž bilen aragatnaşykda bolmaly, duralga baryp hereketlendirjileri öçürýänçä.
Start dispetçer nokadynyň iş tehnologiýasy

 Start  dispetçeri uçup gidýän howa gämisini deslapky startdan belli bir menziliniň uçuşy ýerine ýetirmegiň instruksiýasy esasynda  bellenen beýiklige çenli  howa hereketini dolandyrýar. Start dispetçeriniň bu meseläni çözende, uçuşy ýerine ýetirmegiň birnäçe düzgünlerini hökmany ýerine ýetirmelidir. Start dispetçerine iki howa gämisini bir wagtda ýerine ýetiriji starty eýelemäge rugsat bermäge gadagan edilýär. 

Düzgün boýunça howa gämisi uçuşy uçuş-gonuş zolagynyň bosagasyndan ýerine ýetirmeli. Käbir  uçuş menzillerde uçuşy uçuş-gonuş zolagynyň başyndan däl ýerine ýetirmäge rugsat berilýär, eger-de şol uçuş menziliň instruksiýasynda şonuň ýaly uçuş göz öňüne tutulan bolsa we uçuş-gonuş zolagynyň uzynlygy uçup başlanýan nokatdan zerur bolan uzynlykdan az däl.

Ugurdaş (howanyň hereketinde) ýelde şol uçuş menziliň instruksiýasy esasynda uçuşy ýerine ýetirip bolar, ýöne ugurdaş ýeliň tizligi howa gämisiniň uçuşy dolandyrylyşy boýunça Instruksiýasynda görkezilenden  uly bolmaly däl. Ol garly we üsti doňan uçuş-gonuş zolagynyň uzynlygyna garamazdan gazoturbin hereketlendirijili howa gämisi uçuşy uçuş-gonuş zolagynyň başyndan başlamaly.

Uçuş üçin  hereketiň başyndan 200m beýiklige çenli ekipaža we dispetçere uçuşa howp abanýan ýagdaýdan başga, aragatnaşyga çykmaga gadagan edilýär. Eger-de uçuş tabşyrygy 200m beýiklikde ýerine ýetirilýän bolsa, onda aragatnaşygy bellenen beýikligi eýeläninden soň gurnamaly. Uçuşda howp abanan ýagdaýynda, eger-de çözgüt çykarylýan tizlige ýetilmedik ýagdaýynda, ekipaž uçuşy bes etmeli. Täzeden uçuş, bes edilen uçuşyň sebäbi anyklanylmasa gadagan edilýär.

 Uçup gidýän howa gämä hyzmat edilende start dispetçeri yzygiderli aşakdaky meseleleri çözýär:
1. Howa gämisini dolondyryşa almagyň taýýarlygy. Bu meseläniň maksady     maglumat almakdan we uçuşyň howpsyzlygyny üpjün etmek taýýarlygyndan ybaratdyr. Onuň üçin dispetçer aşakdakylaryny ýerine ýetirmeli.

-ýerde sürüş dispetçer nokadynyň dispetçerinden ekipaža uçuş üçin dispetçer rugsadynyň     bardygy barada maglumat almaly; 

-alynan maglumaty uçuşyň we gonuşyň wagty barada hasabat žurnalyna ýazmaly;

- ýerde sürüş dispetçer nokadynyň dispetçerine tassyknama bermeli;

-howa gämisiniň kysymyny we belgisini, uçuş wagtyny we eşelony ýa-da beýikligini.
2. Uçuşuň we uçuş zonasyndan çykmagyň şertlerini ylalaşmak. Bu mesele deslapky starta çenli çözülmeli. Meseläni çözmek üçin aşakdakylary ýerine ýetirmeli;

-töwerek dispetçerinden beýiklik we öwrümiň ugry boýunça maglumat almaly; 

-töwerek dispetçerine uçuşyň şerti barada maglumaty alandygy barada tassyknama ugratmaly.
Ýerine ýetiriji starty eýelemegi howa gämisiniň deslapky startda sürüş ýodasynda ýerleşen wagtynda çözülýär. Bu mesele çözülende uçuş-gonuş zolagy uçuş menziliň bir strukturasy esasynda boş ýa-da boş däldigini göz öňüne tutmaly. Onda-da howa gämisiniň uçuş-gonuş zolagynda bolandygyna garaman gonuşa gelýän, gonuş gönüsindäki howa gämisini hem göz öňüne tutmaly. Şonuň üçin ýerine ýetiriji starty eýelemäge rugsat berilýär, haçan-da uçýan we gonuşa gelýän howa gämileriň arasyndaky howpsyz interwal üpjün edilýän bolsa, bu interwallar uçuş menziliň belli bir şertlerini hasaba alyp kesgitlenýär. Bu meseläni çözmek üçin;

· ekipaždan ýerine ýetiriji starty sorag boýunça almaly;
· eger-de uçuş-gonuş zolagy boş bolsa, start dispetçeri bilen ýerine ýetiriji starty eýelemekligi ylalaşmaly we start dispetçerinden eýelemäge rugsat almaly;

· ekipaža uçuş-gonuş zolagyny eýelemäge rugsat bermeli we uçuş menzilinde uçuş maglumatynyň awtomatiki beriliş ulgamy ýok ýagdaýynda aşakdakylary bermeli:
1. uçuşyň magnit ýol burçyny; 

2. ýeliň ugruny we tizligini;
3. buludyň aşaky çäginiň beýikligini 200m we ondan pes bolsa, uçuş-gonuş zolagynyň gözýetimini 2000m we ondan pes bolsa;

4. uçuş ugrunda howply meteorologik şertleri bar ýagdaýynda;

5. uçuş ugrunda guşlar toplumynyň barlygyny;

6. uçuşdan soň ýerine ýetirilmeli manýowryny;
7. uçuş-gonuş zolagynyň ýagdaýy barada maglumatlaryny; мeteorologiýa gullukdan ýa-da ekipaždan alnan maglumat esasynda ýer gatlagy golaý beýiklikde ýel süýşme şertiniň barlagyny. Ekipaždan   tassyknama almaly;

8. eger-de uçuş-gonuş zolagy boş bolmasa ýa-da gonuş gönüsinde   howa gämä çenli interwal az bolsa, sürüş hereketini gadagan etmeli;

9. howa gämisiniň ýerine ýetiriji starta çenli hereketine gözegçilik etmeli.

Bu mesesläniň maksady hereketiň we ýerine ýetiriji starty dogry eýelemegiň gözegçiligidir. Marşrut bozulan ýa-da uçuş-gonuş zolagynda ýerine ýetiriji starty nädogry eýelenen ýagdaýynda, ýalňyşlygy düzetmek boýunça dispetçer görkezme bermeli.  

Start dispetçer nokadynyň dispetçerlerine ekipaža uçuşy rugsat bermäge gadagan edilýär, eger-de:    

1. başga bir howa gämisi uçuşy ýerine ýetirýär ýa-da ikinji aýlawa gidiş manýowryny ýerine ýetirýär ýa-da onuň ýerleşişi bellenen interwallary üpjün edip bilmeýär;

2. ýeliň tizligi we ugry berlen howa gämisiniň instruksiýasynda bellenen çäklendirmelerden uly;
3. uçuşyň howpsuzlygyna päsgel berjek howply meteorologik şertler ýa-da guşlar toparynyň üýşmeleňi bar;

4. uçuş-gonuş zolagynyň ýagdaýy bellenen talaplara jogap bermeýär.

Bu meseläni çözmek üçin hökmany:

- ekipaždan uçuşa taýýarlygy barada hasabat almaly “TUA425 uçuşa taýýar”; 

- eger-de howanyň we uçuş-gonuş zolagynyň ýagdaýy uçuş düzgünleriniň talaplaryny üpjün edýän bolsa, uçuşa rugsat bermeli. Eger-de hakyky howa bellenen minimumdan pes bolsa, hökmany meteorologik şertler barada ekipaža habar bermeli. Uçuşyň rugsady şol bir wagtda töweregiň beýikligini eýelemäge we ekipaža töwerek dispetçeri aragatnaşyga çykmagy aňladýar. Bellenen beýikligi eýeleýänçä ekipaž start dispetçer nokadynyň  radio bekedinde işleýär;
- maglumaty alandygy barada ekipaždan tassyknama almaly “TUA425 uçýan”; 

- eger-de uçuşyň hakyky şertleri howa hereketiniň dolandyrylyşynyň düzgünleriniň talaplaryna deň gelmeýän ýagdaýynda, ýöne bu deň gelmezlik uzak wagtlyk däl bolsa, onda uçuşy gadagan etmeli. “TUA425 garaşyň”. Bu uçuşyň rugsady goşmaça beriljekdigini aňladýar. 

- ekipaždan tassyknama almaly : “TUA425 garaşýas”.

-eger-de uçuşyň hakyky şertleri howa hereketiniň dolandyrylyşynyň düzgünleriniň talaplaryna deň gelmeýän ýagdaýynda we bu deň gelmezlik uzak wagtly bolsa, onda uçuşy gadagan etmeli we uçuş-gonuş zolagyny boşatmak görkezmesini bermeli;

- ekipaždan tassyknama almaly;
- bu barada ýerde sürüş dispetçer nokadynyň dispetçerine, uçuşlaryň ýolbaşçysyna we howa menziliniň başlygynyň orunbasaryna habar bermeli.

Uçuş meýdanyna esasanam uçuş-gonuş zolagyna dolandyryş talaplar bildirilýändigini start dispetçeri göz öňüne tutmalydydyr. 

Bu talaplar meteorologik we başga faktorlaryň täsiri esasynda bozulýar. Şonuň üçin uçuş meýdanyny bejergi we arassalaýyş işlerini ýerine ýetirmek maksady bilen dürli tehnikalar çykýar. Bu meseläni çözmek üçin start dispetçeri:
-uçuşlaryň ýolbaşçysynyň rugsady esasynda tehniki we beýleki serişdelere uçuş meýdanyna çykmaga rugsat berilýär. Şol serişdelerde hem-de işleriň ýolbaşçysynyň ulagynda ýagtylandyryş maýaklar we radio beketler bolmalydyr;
-uçuşlaryň ýolbaşçysyna we gonuş dispetçerine uçuş meýdanyndaky işiň başlandygy, arakesmesi we gutarany barada habar bermeli;

-her 15 minutdan işlere jogap berýän ýolbaşçysy bilen bolan aragatnaşygy barlap durmaly;
-uçuşlaryň ýolbaşçysy hökmany işiň ýolbaşçysy bilen aragatnaşygyň ýitendigi we tehniki serişdelerde ýagtylandyryş maýaklaryň işlemeýändigi barada habar bermeli;

-uçuşlaryň ýa-da gonuşlaryň 5 minut öňünden uçuş-gonuş zolagynda işläp ýören tehniki serişdeleri uçuş-gonuş zolagyny boşatmak barada görkezme bermeli;

-ondan başga-da start dispetçeri uçuş-gonuş zolagynda ýokdugyna göz ýetirmeli, eger-de uçuş menzilinde kömekçi start dispetçer nokady gurnalan  bolsa, onda şol dispetçerden uçuş-gonuş zolagynyň howa gämilerini kabul etmäge we ugratmaga taýyn bolandygy barada maglumat almaly, uçuş-gonuş zolagynyň görünmeýän bölegini, çylşyrymly howa şertelerinde we gije ýörite enjamly ulagda howa hereketiniň dolandyrylyşynyň hünärmenleri göz ýetirmeli.  

Uçuş howa gämisiniň ekipažy taýýarlygy barada habaryndan we hereket gullugynyň dispetçeri rugsadyny berenden soň ýerine ýetirilýär, bu aşakdakylary aňladýar:

– uçuş-gonuş zolagynyň üst örtügi hakyky Düzgünleriň 4.6.11.we 4.6.12. [9]  düzgünleriň talaplaryna jogap berýär;

– uçýan howa gämisi üçin howpsuz interwal üpjün edilen;

– uçuş zolagynda päsgelçilikler ýok;

· ekipaža töweregiň beýikligini eýelemäge rugsat edilen. 

  
Hereket gullugynyň dispetçeriň ýok uçuş menzilinde (gonuş meýdançada) uçuş howa gämisiniň komandiriniň çözgüdi boýunça ýerine ýetirilýär.

Ekipaža uçmak gadagan edilýär, eger: 

– güýçli ýagyşly şertlerde meteorologik gözýetim 600 metrden pes (ýokary intensiwly yşyklar boýunça gözýetim hasaba alnanok) bolsa;

– hakyky howa goýlan minimumdan pes bolsa;

– howa gämisiniň üsti öl gar, buz bilen örtülen bolsa;

– uçuşyň howpsuzlygyna howp salýan howply meteorologik şertler ýa-da guşlaryň üýşmegi bar ýagdaýynda;

– ýeriň üstünde ýeliň tizligi we ugry, uçuş-gonuş zolagynyň üst örtüginiň ýagdaýy we ilişme koeffisiýenti kysymly howa gämi üçin uçuşda ulanmaly ýollanmasynda goýlan  çäklendirmelere gabat gelmegi;

– howa gämisiniň uçuş massasy, uçuşyň hakyky şertleri üçin rugsat edilenden ýokary bolsa;

– başga howa gämisi ikinji aýlawa gidýär;

· öňünde uçuş zolakda päsgelçilikler bar.  

Düzgün boýunça howa gämisiniň uçuşy uçuş-gonuş zolagynyň başyndan ýerine ýetirilýär. Uçuşy uçuş-gonuş zolagynyň başyndan däl ýerine ýetirmek indiki şertlerde rugsat edilýär, eger:

– uçuş menziliniň uçuşlary ýerine ýetirmek boýunça instruksiýasynda göz öňünde tutulan bolsa;

– uçuş şertleriň we howa gämileriniň hakyky uçuş massasy üçin gerek bolan, batlanmanyň başlanýan ýerinden uçuş zolagyň häsýetlerine gabat gelmeli. 

Ekipaža ugurdaş ýelde uçuşy ýerine ýetirmek rugsat edilýär, eger bu uçuşda ulanmaly ýollanmasynda we uçuş menziliniň uçuşlary ýerine ýetirmek boýunça instruksiýasynda göz öňüne tutulan bolsa. 

Howa hereketini dolandyrýan edaralary bolmadyk uçuş menzillerde we uçuş meýdançalarda, uçuşyň başlanýan ýerini we ugruny howa gämisiniň komandiri kesgitleýär, komandir uçuş meýdanyny barlamaly we howpsuz uçuşyň mümkinçiligini kesgitlemeli. Uçuşdan öň howa gämisiniň komandiri ýerleşýän etrabynyň howa hereketini dolandyrýan nokadynyň aragatnaşyk ýygylygynda ýerini we uçuşyň magnit ugruny bermäge borçly.

Uçuşy howa gämisiniň komandiri ýa-da ikinji uçarman ýerine ýetirmeli, eger bu uçuş tabşyrygynda göz öňüne tutulan bolsa. 

Eger howa gämisi uçuşda tabşyrylan ugurdan gyşaran bolsa we batlanmany dowam etmek howpsuzlygy üpjün etmeýän bolsa, onda uçuşy bes etmeli. Howa gämisi ýerden hasaply tizlikden pes tizlikde üzülip gitmegi gadagan.

Hereketlendirijiler işlemedik ýagdaýynda ýa-da uçuşyň howpsuzlygyna howp salýan başga näsazlyklar ýüze çykan ýagdaýynda, eger howa gämisi çözgüt çykaryş tizlige ýetmedik bolsa, onda uçuşy bes etmeli. Uçuşyň bes edilmegine getiren sebäpleri anyklanýança we aýrylýança howa gämisinde uçuşy ýerine ýetirmek gadagan.    

Howa gämisiniň gije uçuşy düzgün boýunça ýakylan faralar bilen ýerine ýetirilýär. Uçuşdan soň 50 metrdan az bolmadyk beýiklikde faralar öçürilýär. Eger ýakylan faralar gözýetimi erbetleşdirýän ýagtylyk ekrany emeli getirýän bolsa, onda howa gämisiniň komandiriniň çözgüdi boýunça, uçuş öçürilen faralar bilen ýerine ýetirilip bilner.

Howa gämisi batlanmany başlan pursatyndan we 200 metr beýiklige çykýança ekipaža we hereket gullugynyň dispetçerine radio aragatnaşyga çykmak gadagan, aýratyn ýagdaýlardan başga, haçan-da uçuşyň howpsuzlygyna howp abanýan bolsa. 

Gonuş dispetçeriniň iş tehnologiýasy   
Gonuş dispetçeriniň işiniň tehnologiýasy ekipažyň gonuş üçin saýlan ulgamyndan we režiminden ybarat. Gonuş üçin köplenç ulanylýan ugur we glissada ulgamy boýunça iş tehnologiýasyna seredeliň;
Howa gämisini dolondyryşa almagyň taýýarlygy:
Bu mesele howa gämisi 4-nji öwrüminiň etrabyna çykmazyndan öň çözülýär. Meseläniň maksady: töwerek dispetçerinden maglumat almakda we enjamlary howa gämisini dolondyryşa almagyň başlangyjyna çenli taýýarlamak. 
Onuň üçin:

-töwerek dispetçerinden howa gämisiniň belgisi, ýeri, ekipažyň saýlan ulgamy we gonuş režimi, komandiriň minimumy (çylşyrymly meteorologik ýagdaýynda ) barada maglumat almaly; 

-töwerek dispetçerine tassyknama bermeli we gonuşyň aýratynlyklary barada maglumat bermeli: “TUA425 giriş ILS ulgam boýunça ”; 

-radiolokatoryň indikatorynda howa gämisi 4-nji öwrümdedigine göz ýetirmeli;

-töwerek dispetçerine howa gämisini görendigi barada hasabat bermeli: “TUA425 görýän”;

Howa gämisiniň dolondyrylyşa alynmagy

Bu meseläniň maksady: howa gämisini tanamaly we onuň bilen aragatnaşyk gurnamaly. Bu meseläniň çözgüdiniň tehnologiýasy aşakdakylardan ybaratdyr:

- ekipaždan 4-nji öwrümi ýerine ýetirendigi barada hasabat almaly;
-howa gämisiniň bellenen shemsyna görä, gonuş radilokatoryň üsti bilen ýerleşişini kesgitlemeli;

-ekipaža uçuş-gonuş zolagyndan uzaklygyny we gonuş gönüsine görä, howa gämisiniň ýerini bermeli;

-ekipaždan tassyknama almaly;

-howa gämisi glissada golaýlaşan ýagdaýynda (glissada girmäge 400-600metr galanda ) dispetçer ekipaža ýetirmelidir.          
Ekipaždan glissada girendigi, peselme manýowryny başlany, şassiniň goýberlendigi we gonuşa taýýarlygy barada hasabat alynan soň, dispetçer gonuşyň rugsadyny berip boljak çözgüdini çykarmaly. Eger-de uçuş-gonuş zolagyndaky gözýetim, bulutlaryň aşaky çäginiň beýikligi ýada ýeliň tizligi bellenen talaplara deň gelmeýän bolsa, onda ekipaža meteorologik şertleriň maglumatyny bermeli. 
Gonuşa rugsat bermek gadagan edilýär, eger-de:

-gonuş gönüsinde howply meteorologik şerleriň bolan ýagdaýynda;
-howa giňişliginde howa gämisiniň peselme ýolunda uçuşyň howpsyzlygyna täsir etjek päsgelçiligiň bar ýagdaýynda;

-gonuş gönüsinde daşky getirji radiomaýagyň we golaý getiriji radiomaýagyň aralygynda howa gämisi ugur maýagyndan we glissada maýagyndan gaýra çykan ýagdaýy bellenen kadalardan uly bolan ýagdaýynda;

-uçuş-gonuş zolagynyň ýagdaýy howpsuz gonuşy üpjün edip bilmeýän ýagdaýynda;

-start dispetçer nokadynyň dispetçerinden uçuş-gonuş zolagy boşandygy barada maglumat berilmedik ýagdaýynda.
 Bu ýagdaýda dispetçer ekipaža 2-nji aýlawa gitmegi barada  görkezme bermeli we sebäbini ýetirmeli.  1-nji we 2-nji klass howa gämileri 1-nji derejeli minimum boýunça gonuşa girenlerinde, dispetçer bulutlaryň aşaky çäginiň beýikligi ¾  beýiklige çözgüt çykarylyşynda pes bolan ýagdaýynda,  gonuşy gadagan etmelidir.
Eger-de, 1-nji we 2-nji klas howa gämileri 2-nji we 3-nji derejeli  minimum boýunça gonuşa girenlerinde, dispetçer rugsat berende, bulutlaryň aşaky çäginiň beýikligi hasaba alynmaýar. 

 Eger-de uçuş-gonuş zolagy boş däl ýagdaýynda, ýöne rugsat beriljek pursadyna  çenli,  uçuş-gonuş zolagynyň boşajakdygyna göz öňüne tutup, ekipaža gonuşyň rugsadyny soňrak beriljekdigi  barada maglumat bermeli. Bu ýagdaýda ekipaž beýiklige çözgüt çykarylyşyna ýada uçuş-gonuş zolagyna çenli 1000m galýança dowam edýär.

Päsgelçiligiň ýok ýagdaýynda we uçuş-gonuş zolagynyň boşdygy barada maglumatyň bar ýagdaýynda dispetçer ekipaža rugsat berýär. 

 Ekipaž gonuşa taýýardygy barada uzak getriji radiomaýagyna çenli hasabat bermelidir.

Howa hereketiniň dolandyrylyşynyň prosesinde Start dispetçer nokadynyň dispetçeri hakyky howany hökmany bilmelidir. Bulutlaryň aşaky çäginiň beýikligi 200m we ondan  pes, gözýetim 2000m we ondan pes ýagdaýynda, hökmany uçuş-gonuş zolagyndaky we golaý getiriji radiomaýak tarapyndan gözýetime gözegçilik etmeli. 

Eger-de hakyky howa erbetleşen ýagdaýynda gonuş dispetçerine habar bermeli.

Howa gämileri uçuş-gonuş zolagyny boşadan soň ýerde sürüş dispetçer nokadynyň dispetçiriniň dolandyryşyna geçýär we olam aşakdakylary ýerine ýetirmeli:

-start dispetçer nokadynyň dispetçerinden uçup gelýän howa gämisiniň gonjak wagtyny almaly;

-ýerdäki hereketiň ýoluny we duralganyň ýerini kesgitlemeli;
-ekipaždan uçuş-gonuş zolagyny boşadandygy barada maglumat almaly;

-ekipaža ýerdäki hereketiň ýoluny we uçuş menzilinde hereketiň aýratynlyklaryny duralganyň belgisini we ýerini bermeli;

-aýratynlyklara sürüş ýodalaryň ýagdaýy we başga howa gämileriň hereketleri ýa-da hereketleriň ýolunda bolan päsgelçilikler girýär;

-ekipaždan tassyknama almaly.  

Töwerek dispetçer nokadynyň iş tehnologiýasy
Töwerek dispetçeriniň howa hereketini dolandyrşy.

Howa gämisi uçuşy ýerine ýetirende dispetçer borçly:

· golaýlaşma dispetçer nokadynyň dispetçerinden howa gämisiniň onuň dolandyrýan etrabyna girmeginiň şertlerini almaly (marşrut, beýiklik);

· start dispetçer nokadynyň dispetçerine uçuş we gonuş zonasyndan çykyş şertlerini bermeli, eger olar goýulan düzgünden tapawutlanýan bolsalar. Eger basganjaksyz beýiklige galmak rugsat edilýän bolsa, onda uçuş menziliň etrabyndan howa gämisiniň çykyş şertlerini bermeli.
Uçuşy ýerine ýetiren HG-niň ekipaži bilen radioaragatnaşyk goýulan bolsa, onda dispetçer borçly:

· ekipaža uçuş we gonuş zonasyndan çykyş şertlerini bermeli (eger olar goýulan düzgünden tapawutlanýan bolsalar), ýa-da ekipaž basganjaksyz uçuşy ýerine ýetirende arodromyň etrabynda çykyş şertlerini bermeli;

· guşlaryň uçuşy barada habar bermek, şeýlede çylşyrymly meteorologik şertler barada habar bermek;

· radiolakatoryň indikatorynda howa gämisiniň uçuşyna gözegçilik etmek. Marşrutdan çykan ýa-da gyşaran ýagdaýynda howa gämisiniň ekipažina habar bermek. (marşruta çykmagyny talap etmek)   

· howa gämisiniň ekipaži goýulan rubeži beýiklik we uzaklyk boýunça uçup geçendigi barada habary berenden soň, golaýlaşma  dispetçer nokadynyň dispetçeriň işleýän ýygylygyny berip, onuň bilen radioaragatnaşyga geçmeklige görkezme bermeli;

Radioaragatnaşygy diňlemek bilen ýa-da golaýlaşma dispetçer nokadynyň dispetçerinden howa gämisini dolandyrşa alandygy barada tassyknama almaly.

Howa gämisi uçup gelende dispetçer borçly:

-golaýlaşma dispetçer nokadynyň dispetçerinden howa gämisiniň uçup geljek wagtyny almaly, çylşyrymly meteorologik şertlerde howa gämisiniň komandiriniň minimumy çözgüt çykaryş beýikliginde ýangyjyň galyndysy, howa gämisiniň uçuş we gonuş zonasyna girjek şertlerini ylalaşmaly;
-golaýlaşma dispetçer nokadynyň dispetçerine ikinji howpsyz eşelonyň boşdygyny habar bermeli;

-howa gämisiniň belgisini we beýleki maglumatlary ýazyp almaly;

Howa gämisiniň ekipažiniň radioaragatnaşyga çykan ýagdaýynda dispetçer borçly:

-ekipaždan goýulan rubeži beýiklik we uzaklyk boýunça uçup geçendigi barada habar almaly, howa gämisiniň komandirinden haýsy ulgam bilen gonuşa girjekdigi barada habar almaly;

-bar bolan radiotehniki serişdeleri bilen howa gämisini tanamaly;

-ekipaža howa gämisiniň ýerleşýän ýerini habar bermeli, geçiş eşelony, menziliň atmosfera basyşyny bermeli, inmäne rugsat edilýän beýiklik, gonuş shemasynda goýulan giriş nokadyny, gonuşa girişi ýerine ýetirmek üçin saýlanan gonuş ulgamyna tassyknama bermeli, eger ol döwülse (ýok bolsa), ekipaža başga ulanylyp boljak ulgamlar barada habar bermeli;

- bir näçe howa gämileriň bir wagtda zona girende olaryň arasynda howpsyz     interwallaryň bardygyny takyklamaly, eger olar bolmasa, howa gämileri beýiklik boýunça aralaşdyrmaly;

- ekipaždan habarlary alandygyny tassyknama almaly; 
- bar bolan radiotehniki serişdeleriň kömegi bilen howa gämisiniň uçuşyna gözegçilik etmeli. Marşrutdan gyşaran ýagdaýynda ekipaža habar bermeli (marşruta çykmaklygy talap etmeli);

Ekipaždan geçiş eşelony eýeländigi barada maglumaty alanda dispetçer ekipaža indiki maglumatlary bermäge borçly:

-howa ýagdaýy barada; (gerek bolsa)

-ýeriň üstünde hem-de 100m beýiklikde ýeliň ugry we tizligi barada;
-uçuş-gonuş zolakda göz ýetim barada;

-howply meteorologik şertler, ýeliň süýşmegi;

-bulduň aşaky çäki (eger-de ol töweregiň uçuş beýikliginden pes bolsa);

-uçuş-gonuş zolagyň ýagdaýy, sürtülme koeffisiýenti;

-guşlaryň uçuşy barada; (eger olar bar bolsa)

-ekipaždan beýikligi ölçeýjileri menziliň basyşyna geçirendigi we maglumatlary kabul edendigi barada tassyknama almaly;

-howa gämileriň arasynda howpsyz interwallary saklamaklyga we olaryň azalan ýagdaýynda gözegçilik etmeli;

-gonuş dispetçerine howa gämisi dördünji öwrümine çykmanka howa gämisiniň belgisini we ýerleşýän ýerini, ekipažiň saýlan gonuş ulgamyny, 
-howa gämisiniň komandiriniň minimuny (kyn meteorologik şertlerde);

-gonuş dispetçeri “Borty görýän” diýen tassyknamany alanda, ekipaža gonuş dispetçerine işleýän ýygylygyny berip, radioaragatnaşyga (dördünji öwrümde) geçmelidigi barada görkezme bermeli.
Minimyň I-II kategoriýasy ulanylmaga rugsat edilýän menzillerde howa gämisini dördinji öwrümiň başyna çykarmagy üpjün etmek bilen gonuş dispetçeriň dolandyrmagynda diňe bir howa gämisi bolmaly. 
Daglyk etraplarda abzal uçuş düzgünleri boýunça uçuşlarda üznüksiz radiolakasion serişdeleriň işiniň näsazlygynda (ekipažiň aýtmagynda) dispetçer borçly:
-howa gämisiniň ýerini kesgitlemek üçin, ony menziliň daşky getiriji radiomaýak (aýratyn getiriji radiobeket) çykarmaly. Howpsyz eşelondan aşakda bolmaly däl.

-howa gämisiniň ýerini kesgitlenenden soň, inişi dowam etmekligi we gonuşa girmek rugsat bermeli.

Üznüksiz radiolakasion gözegçiligi bolmadyk ýagdýynda we bort nawigasion serişdeleriň işi durnuksyz işlese aşaky howpsyz eşelondan aşak inmek gadagan. Bu ýagdaýda howa gämisi ätiýäç menzile gidýär.

Bar bolan meteorologik ýagdaýlarda bulduň aşaky çägi 200m deň we ondan pes bolsa, uçuş gonuş zolakda gözýetim 2000 m deň we ondan pes bolsa dispetçer her howa gämisi gonuşa girende borçly: 
-meteorologik gözegçilerden bulduň aşaky çägi we uçuş gonuş zolagyň gözýetim barada takyk habarlary almaly;
-meteorologik gözegçilerden alan habarlaryny ekipaža dördünji öwrüme çenli bermeli.
Eger gonuşa girýän ekipaž bulduň aşaky çäginiň beýikligi berlen habarlardan tapawutlanýan habar berse, onda meteorologik gözegçi dispetçeriň görkezmesi bilen täzeden kontrol ölçegi geçirmeli we dispetçere habar bermeli. 
Howa gämä geçiş eşelondan geçmek we gonuşa giriş rugsat edilýär, eger gonuş menzilinde:
-uçuş-gonuş zolagyň sürtülme koeffisiýenti we ýerde ýeliň tizligi, ugry goýulan ölçeglerden uly bolmasa;

-uçuş-gonuş zolakda gözýetim minimumdan kiçi bolmasa;

-bulduň aşaky çägi minimumdan kiçi bolmasa (dikligine gözýetim)

-uçuş-gonuş zolagyň ýagdaýy goýulan talaplara gabat gelmeli.
  Uçuş menziliniň etrabynda we garaşylýan zonada uçuşlaryň düzgünleri.
Uçuş menziliniň etrabynda uçuşlar, bu uçuş menzil üçin goýlan uçuşlary ýerine ýetirilýän instruksiýa baglylykda dispetçeriň tabşyrýan traýektoriýalary, shemalary we koridorlary boýunça ýerine ýetirilýär. Daglyk uçuş menzilleriň etraplarynyň uçuşlarynda dispetçeriň tabşyrýan traýektoriýasy boýunça howa gämisiniň inişi, radiolokasion gözegçilik bolanda bortuň nawigasion enjamlaryň durnukly işlemeginde, ekipaž we dispetçer howa gämisiniň ýerleşýän ýerini bilmeginde uçuşlary ýerine ýetirmek boýunça instruksiýada kesgitlenen sektorlarda howpsuz eşelondan (beýiklikden) pes bolmadyk beýiklikde markerli araçägi uçup geçenden soň ýerine ýetirilýär. 

Uçuş menziliniň etrabynda uçuş töweregi goýulýar. Töwerek boýunça uçuş beýikligi ýerli şertlere, uçuşyň howpsuz beýikligine we howa gämileriniň kysymlaryna baglylykda goýulýar. 

Howa gämileriniň uçuşyň we gonuşyň arasyndaky minimal wagt interwallary:

– bir ýa-da parallel uçuş-gonuş zolakdan uçuş, olaryň ok çyzyklaryň arasyndaky aralygy 1000 metrden az bolsa 45 sekunt;

– parallel uçuş-gonuş zolakdan uçuşlar, olaryň ok çyzyklaryň arasyndaky aralygy 1000 metrden köp bolsa 30 sekunt. 

Bir ýa-da parallel uçuş-gonuş zolaklaryň ok çyzyklaryň arasyndaky aralyk 1000 metrden az bolanda uçuşlaryň indiki minimal wagt interwallary goýulýar:

– agyr we orta agramly howa gämileriniň yzyndan ýeňil howa gämileri üçin 3 minut;

– agyr howa gämileriniň yzyndan orta agramly we agyr howa gämileri üçin 2 minut;

– galan hemme ýagdaýlarda 1 minut;

– uçuş-gonuş zolagynyň orta böleginden ýa-da ok çyzyklaryň arasyndaky aralygy 1000 metrden az bolan parallel uçuş-gonuş zolakdan orta agramly we ýeňil howa gämiler, uçuş-gonuş zolagyň başyndan uçýan agyr howa gämileriniň yzyndan uçanda minimal wagt interwaly 3 minut goýulýar.  

Abzal uçuş düzgünleri boýunça gysga aralykdan gonuşa giriş radiolokasion gözegçilik ýa-da burçy-uzaklygy ölçeýän ulgam ulanylanda rugsat edilýär. Şol bir wagtda radiotehniki serişdeleriň kompleksini ulanmak we gonuşa giriş shemalary saklamak (dispetçeriň tabşyrýan traýektoriýasy) hökmandyr. 

Howa gämileriniň gonuşa giriş nobatyny sazlamak üçin ýörite saýlanan radionawigasion nokadyň ýa-da ýerli çelgileriň üstünden garaşylýan zona goýulýar.

Garaşylýan zonada uçuşlar eşelonlaryň düzgünlerine gabat gelýän eşelonlarda goýlan  shemalar boýunça ýerine ýetirilýär.

Garaşylýan zonanyň aşaky eşelony töwerek boýunça uçuşyň beýikliginiň üstünden (geçiş eşelony) 300 metrden az bolmadyk beýiklikde goýulýar. Garaşylýan zonanyň aşaky eşelonyň beýikligi uçuş menziliniň hakyky basyşyň beýikligine çenli ýokaryk tegelenýär. Atmosfera basyşy 4 mm. sim.süt. (5,3 mbar) we ondan köp ýa-da howanyň temperaturasy 10º we ondan köp üýtgese, onda garaşylýan zonanyň aşaky eşelonyň beýikligi täzeden hasaplanylýar. Garaşylýan zonanyň aşaky eşelonyň hasabyny nobatçy şturman (dispetçer) hakyky Düzgünnamanyň 1-nji goşundysyna baglylykda ýerine ýetirýär. 

Garaşylýan zonada uçuşlaryň düzgünleri we gonuşa giriş üçin garaşylýan zonadan nobatsyz çykyş tertibi, uçuş menziliniň etrabynda uçuşlary ýerine ýetirmek boýunça instruksiýada goýulýar. 

Parallel ýa-da parallele golaý uçuş-gonuş zolaklar abzal boýunça garaşsyz uçuşlar we gonuşlar üçin indiki görnüşde ulanylyp bilner:

– uçuş-gonuş zolaklaryň ikisem diňe uçuş üçin ulanylýar (garaşsyz uçuşlary);

– bir uçuş-gonuş zolak uçuş üçin ulanylýar, beýleki uçuş-gonuş zolak uçuş we gonuş üçin ulanylýar (ýarym-garylan operasiýalar);

– uçuş-gonuş zolaklaryň ikisem uçuş we gonuş üçin ulanylýar (garylan operasiýalar).

Parallel uçuş-gonuş zolaklardan bir wagtda garaşsyz parallel uçuşlar indiki şertlerde ýerine ýetirilip bilner, eger:

– uçuş-gonuş zolaklaryň ok çyzyklarynyň arasyndaky aralyk 1000 metr we ondan köp bolsa;

– uçuşdan soň ýoluň çyzygy aýrylyşýar, 15º-dan az bolmaly däl;

– uçuş-gonuş zolagyň bosagasyndan 2 km uzaklykda bolan howa gämisini tanamagy rugsat edýän, howa hereketine hyzmat edýän prosedura ýol çyzygynyň aýrylyşmagynyň talaplaryny üpjün edýär radiolokator bar bolsa;

– ikinji aýlawa gidiş shemasy dawaly ýagdaýlaryň ýüze çykmagynyň öňüni alýar (uçuşdan soň beýiklige galmak traýektoriýanyň we ikinji aýlawa gitmek traýektoriýanyň arasyndaky burç 15º-dan az bolmaly däl).

Parallel uçuş-gonuş zolaklara bir wagtda garaşsyz gonuş indiki şertlerde ýerine ýetirilip bilner, eger:

– uçuş-gonuş zolaklaryň ok çyzygynyň arasyndaky aralyk 1000 metr we ondan köp bolsa;

– howa gämileri gonuşa girişi gönüden ýerine ýetirýän bolsa;

– gonuş radiolokatory bar bolsa;

– uçuş-gonuş zolaklaryň ikisinde gonuşa giriş abzal gonuş ulgam boýunça (ILS ýa-da RMS) ýerine ýetirilýär;

– howa gämileriň bortuna uçuş-gonuş zolagyň tanalyş belligi we kurs radiomaýagyň ýygylygy habar edilýär (habarlar ATIS boýunça berlip bilner); 

– ikinji aýlawa gidiş shemasy dawaly ýagdaýyň ýüze çykmagynyň öňüni alýar we her uçuş-gonuş zolagyna gonuşa giriş gözegçiligi üçin gonuş dispetçer nokadyna bir dispetçerden üpjün edilýär. 

Parallel uçuş-gonuş zolaklaryna garaşly gonuş indiki şertlerde ýerine ýetirilip bilner, eger:

– uçuş-gonuş zolaklaryň ok çyzyklarynyň arasyndaky aralyk 1000 metrden az bolsa;

– howa gämileri gonuşa girişi gönüden ýerine ýetirýän bolsa;

– gonuş radiolokatory bar bolsa;

– uçuş-gonuş zolaklaryň ikisine-de ulgam boýunça gonuşa giriş ýerine ýetirilýär (ILS ýa-da RMS);

– howa gämileriniň bortuna uçuş-gonuş zolaklaryň ikisinde gonuşa girişiň ýerine ýetirilýändigini habar etmeli (maglumatlar ATIS boýunça berlip bilner);

– ikinji aýlawa gidiş shemasy dawaly ýagdaýlaryň öňüni alýar (uçuşdan soň beýiklige galmak traýektoriýanyň we ikinji aýlawa gitmek traýektoriýanyň arasyndaky burç 30º-dan az bolmaly däl);

– parallel uçuş-gonuş zolaklara gonuşa girýän howa gämileriniň arasynda 4 km-den az bolmadyk aralyk we dikligine eşelon üpjün edilýär.

Golaýlaşma dispetçer nokadynyň iş tehnologiýasy
Radiolakasion gözegçilik dispetçeri.
    Uçuşy ýerine ýetiren howa gämisi bilen aragatnaşyk goýulanda:

-ekipaža marşruty, menziliň etrabyndan çykyş beýikligini bermeli we ondan howa hereketini dolandyrmagyň araçägini uçup geçjek wagtyny almaly (çykyş koridory, radio nawigasion nokady) 

-howa gämisiniň hereketine radiotehniki serişdeleriň kömegi bilen menziliň etrabyndan çykyş shemasyndan gyşarmazlygyna gözegçilik etmek;

-öz jogapkärçilikli zonasynda howa gämileriň dikligine, uzoboýuna we gapdal eşelonlary üpjün etmek.

-gerek wagty howa gämisiniň ekipažina howa we meteorologik ýagdaýlar barada habar bermek;

Daglyk ýerde goşmaça:

-howa gämisi berlen eşelona galanda, ekipaždan iki gezekden az bolmadyk uçuş beýikligini soramaly we oňa ýerleşýän ýerini bermeli.
Eger barýan marşrutyň uçuşynda howpsyz eşelona galmaklygy goýulan araçäge çenli üpjün edilmeýän bolsa, onda dispetçer  howa gämisiniň ekipažina howpsyz eşelona goýulan shema boýunça galmaklygy görkezme bermäge borçly:

· ugryndan we beýikliginden gyşarandygyny görse dispetçer şol pursat ekipaža habar bermeli we howa gämisiniň tabşyrlan uçuş çyzygyna ýa-da beýikligine çykmaklygyny talap etmeli.

Ekipaždan howa hereketini dolandyrmagyň alyş-beriş çäklerini uçup geçendigini barada habar alanda:

-howa gämisiniň ekipažina ýerleşýän ýerini we pelengini habar bermek bar bolan tehniki serişdeleriň kömegi bilen etrap merkezi dispetçeri bilen aragatbaşyga çykmagy rugsat etmek. Onuň iş ýygylygyny bermeli.

-etrap merkezi dispetçerinden howa gämisini dolandyrşa alandygyny tassyknama almaly.
Howa hereketini dolandyrmagy bermek goýulan beýiklikde gorizontal tekizlikde ýerine ýetirilýär, aýratyn ýagdaýlardan başga haçanda basganjaksyz uçuş ýerine ýetirilýän bolsa.
Howa gämisi uçup gelende.
     Etrap merkezi dispetçerinden golaýlaşma etrabyna girýän howa gämisi barada maglumatlary almaly.

Ekipaždan howa hereketini dolandyrmagyň çäklerinden geçendigini habar alanda:

-ekipaždan ätiýäç menzili we ATIS maglumatlary alandygy barada habar almaly;

-ekipažda ATIS maglumaty ýok ýagdaýynda ony diňlemekligi talap etmeli;

-howa gämisini tanamaly we oňa habar bermeli:

1. ýerleşýän ýerini ýa-da pelengini (radiotehniki serişdelere bagylykda);
2.iniş şertlerini uçuş-gonuş zonasyna girmek üçin gonuş magnit ýol burçy (uçuş-gonuş zonasynyň marker belgisi) menziliň işi barada maglumatlar, ätiýäç menzil ulanylýan bolsa. Howply meteorologik şertler, guşlar barada maglumatlar (eger olar uçuş marşrutynda bar bolsa), howa ýagdaýy.
-ekipaždan maglumatlary alandygy barada tassyknama almaly we inişi rugsat etmeli;

    -öz etrabynda howa gämisini gapdal, uzoboýuna, dikligine eşelonlary üpjün     etmeli;

-howa gämisi geçiş eşelonyna ýeten pursatynda howpsyz interwalaryna gözegçilik etmeli.

    - töwerek dispetçerine howa gämisiniň uçup geljek wagtyny we uçuş-gonuş zonasyna giriş şertlerini ylalaşmaly, menzilde çylşyrymly meteorologik şertlerde howa gämisiniň komandiriň minimuny we çözgüt çykaryş beýikliginde ýangyjyň galyndysyny bermeli.

Howa gämisi howa hereketiniň dolandyrylyşyň goýulan geçiş çäklerini uçup geçende:

- ekipaždan geçiş rubeži uçup geçýändigini maglumat almaly;

- ekipaža töwerek dispetçerine işe geçmelidigini görkezme bermeli we onuň iş ýygylygyny bermeli.

Howa gämisi ätiýäç menzile gidende.
    Eger ätiýäç menzil golaýlaşma dispetçeriň etrabynyň daşyna ýerleşýän bolsa:

-ekipaža bar bolan ätiýäç menziller barada habar bermek;
-ekipaždan saýlan ätiýäç menzil we ýangyç barada habar almaly;

-ekipaža ätiýäç menzil kabul etmäge razydygyny habar bermeli, uçuş eşelony we marşrut ugry, ätiýäç menziliň bar we boljak howanyň ýagdaýyny aýtmaly;

-ekipaždan maglumatlary kabul edendigi barada tassyknama almaly,

-ekipaždan howa hereketini dolandyrmagyň beriş çäklerini barada habar almaly we indikatorda  howa gämisiniň ýerleşýän ýerine gözegçilik etmeli we etrap merkezi dispetçerine dolandyrşa bermeli, onuň iş ýygylygyny bermeli.
Golaýlaşma dispetçer nokadynyň grafik gözegçilik dispetçeri.
Howa gämisi uçunda:

-ýerde sürüş dispetçer nokadynyň dispetçerinden howa gämisiniň uçmagyna rugsady bardygyny, gonuş menzili, uçuş wagtyny, gatnawyň belgisi we literi, howa gämisiniň kysymy we belgisi, kody, trassada uçuş eşelony;

-start dispetçer nokadynyň dispetçerinden howa gämisiniň belgisini we uçuş wagtyny almaly, eger uçuş wagtynyň maglumatlaryny almagyň başga usul göz öňüne tutulmadyk bolsa;

-töwerek dispetçerine howa gämisiniň golaýlaşma etrabyna giriş şertlerini bermeli, basganjaksyz beýiklige galmak mümkinçiligini göz öňünde tutmaly;

-tabloda  ýa-da grafikda howa gämisiniň belgisini we golaýlaşma etrabyna girjek beýikligini ýazmaly.

-etrap merkezi dispetçerine howa hüjüme garşy goranyş organlaryna indiki maglumatlary bermeli:

1.howa gämisiniň gonuş menzili;

2.howa gämisiniň gatnawyň belgisini we literini;

3.howa gämisiniň kysymy we belgisi, kody;

4.koridoryň belgisi, eşelon, trassada uçuş eşelony;

5.howa hereketini dolandyrmagyň beriş çäklerini uçup geçjek wagtyny;

-etrap merkezi dispetçeri bilen howa gämisiniň golaýlaşma dispetçeriň etrabyndan çykyş şertlerini ylalaşmaly.
Uçuşy ýerine ýetiren howa gämisi bilen aragatnaşyk goýulanda:

-tabloda ýa-da grafige howa gämisiniň menziliň etrabyndan çykyş wagtyny ýazmaly we hereketiniň çyzygyny geçirmeli.

-öz jogapkärçilikli zonasynda howa gämileriň dikligine, uzoboýuna we gapdal eşelonlary üpjün etmek.

-howa we meteorologik ýagdaýlary seljermeli we radiolakasion gözegçilik dispetçerine habar bermeli.
Daglyk ýerde:

-tabloda ýa-da grafikde howa gämisiniň uçuş beýikligini bellemeli;

Eger barýan marşrutyň uçuşynda howpsyz eşelona galmaklygy goýulan araçäge çenli üpjün edilmeýän bolsa, onda dispetçer  howa gämisiniň ekipažina howpsyz eşelona goýulan shema boýunça galmaklygy görkezme bermäge borçly:

-radiolakasion gözegçilik dispetçerine howa hereketini dolandyrmagy ýerine ýetirmekde kömek bermeli.
Ekipaždan howa hereketini dolandyrmagyň alyş-beriş çäklerini uçup geçendigini barada habar alanda:

-tabloda ýa-da grafikde howa gämisiniň menziliň etrabyndan çykyşyny bellemeli.

Howa hereketini dolandyrmagy bermek goýulan beýiklikde gorizontal tekizlikde ýerine ýetirilýär, aýratyn ýagdaýlardan başga haçanda basganjaksyz uçuş ýerine ýetirilýän bolsa.
Howa gämisi uçup gelende:

-etrap merkezi dispetçerinden golaýlaşma etrabyna girýän howa gämisi barada maglumat almaly;

-koridoryň belgisi, eşelon (beýiklik) we howa hereketini dolandyrmagyň beriş çäkleriniň uçup geçjek wagty, gatnawyň belgisi we literi, howa gämisiniň kysymy we belgisi, kody, gonuş menzili we uçup geçjek wagty, saýlanan ätiýäç menzili, gonuş menzilinde çylşyrymly meteorologik şertler howa gämisiniň komandiriň minimumy we gonuş menzilinde çözgüt çykaryş beýikliginde ýangyjyň galyndysy; (wagt boýunça)

-etrap merkezi dispetçeri bilen howa gämisiniň golaýlaşma dispetçeriň zonasyna giriş şertlerini ylalaşmaly;

-töwerek dispetçeri bilen howa gämisiniň uçuş-gonuş zonasyna giriş şertlerini ylalaşmaly;
-alan maglumatlary tablo ýa-da grafikde bellemek we radiolakasion gözekçilik dispetçerine habar bermeli.

Ekipaždan howa hereketini dolandyrmagyň çäklerinden geçendigini habar alanda:

-tablo ýa-da grafikde howa gämisi belgisini we menzil etrabyna iniş şertlerini, howa gämisi hereketiniň çyzygyny geçirmeli; 

-öz etrabynda howa gämisini gapdal, uzoboýuna, dikligine eşelonlary üpjün etmeli;

-howa gämisini geçiş eşelonyna ýeten pursatynda howpsyz interwalaryna gözegçilik etmeli.

- töwerek dispetçerine howa gämisiniň uçup geljek wagtyny we uçuş-gonuş zonasyna giriş şertlerini ylalaşmaly, menzilde çylşyrymly meteorologik şertlerde howa gämisiniň komandiriň minimuny we çözgüt çykaryş beýikliginde ýangyjyň galyndysyny bermeli.

HG-mi HHD goýulan geçiş çäklerini uçup geçende:

-tabloda ýa-da grafikde dolandyrşy töwerek dispetçerine geçendigini belemeli;
Howa hereketiniň dolandyrylyşynyñ tehnologiýasy we düzgünleri
Aerodromyñ we Howa hereketiniň dolandyrylyşynyñ etrabyna uçup gelýän uçuş apparatlarynyñ howa hereketiniň dolandyrmagynyň aýratynlyklary

Uçup gelýän uçuş apparatlaryň howa hereketiniň dolandyrmagynda şu aşakdaky aýratynlyklary göz öñüne tutmaly:

· Uçuş apparatlar peselende birnäçe eşelonlary geçýär. Şonuñ üçin her hili ýagdaýlaryň ýüze çykmagy mümkin; 

· Uçuş apparatlar aerodroma az möçberli ýangyjy bilen gelýär. Şonuñ üçin uçuş apparatlar gonuşa peselmegiñ we gonuşa girmeginiñ çözgüdini çykarmaly. Sebäbi aerodromyñ hakyky meteo ýagdaýy üýtgäp durýar we uçuşyñ her bir etabynda bulaşmagy mümkin. Şonuñ üçin dispetçer howanyñ ýagdaýyny hemişe bilmeli we olar barada çözgüt çykarmaly. Her bir uçuş apparatlar howa hereketiniň dolandyrmagynyň düzgünlerini bozman tiz wagtda gonmagyny üpjün etmeli;

· Uçuş apparatlaryñ uçuş meýilnamasyna deñ gelmeýän ýagdaýynda, dispetçeriñ işi kynlaşýar. Haçanda, uçuş apparatlar ätiýaç aerodroma uçup gelýär ýa-da aerodrom açylan soñ uçuş apparatlary kabul edip başlaýar;

· Uçuş apparatlaryñ her ugurlardan aerodroma ýa-da aerouzel zonalaryna gelýärler we olaryñ üýşmegi sebäpli, dispetçere uly agram düşýär. Şonuñ üçin dispetçer hemme Uçuş apparatynyñ wagtynda gonmagynynyñ ýörite usullaryny ulanmaly;

· Uçuş apparatlarynyñ uçup gelmegi uçuşyñ beýikliginiñ peselmegi bilen baglanşykly, ýagny, ýere golaýlaşmagy bilen baglanyşykly. Uçup gelýän uçuş apparatlara esasanam daglar howply bolup durýar. Şonuñ üçin, dispetçer daglyk ýerlerde howa hereketiniň dolandyrmagynyñ düzgünini we tehnologiýasyny bilmeli, dolandyrýan etrabynyñ aýratynlyklaryny hasaba alyp işde dogry ulanmaly;

· Umuman uçup gelýän howa gämisiniň howa hereketiniň dolandyrylýan uçuş apparatlarynyñ dolandyryş etrabyna girjek bolýan baradaky maglumatyndan başlaýar we duralga baryp hereketlendirijilerini öçüren pursatynda-da gutarýar. Uçuş apparatlaryny öz uçuşlaryny dürli Howa hereketini dolandyrmak zonalarynda ýerine ýetirýärler we olaryñ hereketiniñ dolandyryşyny dürli dispetçer nokatlary alyp barýarlar, ýagny, Etrap merkeziniň, Golaýlaýyş, Töwerek, Ýerli, Start we Rulenýe dispetçer punktlarynyň dispetçerleri gonuşdan  soñ Aerodrom dispetçer punktynyň dispetçeri hem belli bir meseleleri çözýär. Şu dispetçerleriñ her haýsy Uçuş apparatlanyñ hereketiniñ dolandyryşyny howa hereketiniň dolandyrmagynyň zonalarynyñ aýratynlyklaryny hasaba alyp, uçuşyñ düzgünleri  bolsa, tehnologiýa we aragatnaşygy alyp barmagyñ düzgünleri esasynda ýerine ýetirýärler.

Golaýlaýyş punktyna degişli dispetçeriniñ tehnologiýasy

Birinji mesele - dispetçer howa gämisiniň hereketini dolandyryşa almagy çözýär. Onuñ üçin hökmany:     

· Ruleniýe dispetçerinden uçuşa rugsat berilenligi barada maglumat almaly: birinji - gonuş aerodromy, uçuş wagty, reýsiñ belgisi we literi. Uçuş apparatynyñ belgisini we kysymyny, añlatma kodyny, eşelonyny ýa-da beýikligini; 

· Maglumaty alanlygy barada tassyknama bermeli: uçuş apparatynyñ belgisi we kysymy, uçuş wagty we uçuşyñ eşelony ýa-da beýikligi;

· Howa ýagdaýyna görä, basgançaksyz beýiklige galmagyñ mümkinçiligini kesgitlemeli;

· Töwerek dispetçerine marşrutyñ şertlerini we basgançaksyz beýiklige galmagyñ mümkinçiligini nazara alyp, golaýlaşma zonasyna girmek beýikligini bermeli;

· Start dispetçerinden uçuş apparatynyñ uçuş wagtyny we belgisini almaly. Indiki mesele Howa gämisini dolandyryşa kabul etmek.                                                        Uçuş apparatynyñ aragatnaşyga çykýan pursadyna çenli golaýlaşma dispetçeri howa gämisiniň ýerleşişini, ýagny, beýiklige galmagyñ koridoryny kesgitlemeli. 

Onuñ üçin dispetçer:

· Ekipaždan golaýlaşma zonasyna girenligi barada habarnama almaly; 
· Radiolokator we pelengator  boýunça howa gämisini anyklamaly;
· Howa ýagdaýyny seljermeli we ekipaža golaýlaşma zonasyndan çykmagyñ şertlerini, marşrutyny we beýikligini bermeli. Şol bir wagtda ugurdaş we garşydaş uçuş apparatlaryny, kesip geçýän koridorlaryñ bar ýagdaýynda, kesip geçýän uçuş apparatlary nazara almaly. Mundan başga-da beýiklige galmagyñ traýektoriýasy uçuşyñ howpsyz beýikligini, howply meteo şertlerini nazara alyp gurulmalydyr. Eger-de çäklenme ýok bolsa, onda dispetçer bellenen aerodromda uçuşy ýerine ýetirmegiñ instruksiýasy esasynda bellenen koridor boýunça beýiklige galmagyñ görkezmesini berýär.

Päsgelçilikli situasiýalaryñ öñüni almak
Bir koridorda iki uçuş apparatlarynyñ bolan ýagdaýynda, dispetçer iki meseläni çözmeli: 

a) päsgelçilik situasiýasynyñ barlygyny kesgitlemeli we onuñ öñüni almagyñ usulyny saýlap almaly. Birinji mesele çözülende dispetçer uçuş apparatlaryñ arasyndaky interwallary we beýiklikleri barlaýar. Päsgelçilik situasiýasynyñ öñüni almagyñ iki usuly bar, olar: birinji – dikligine boýunça interwaly döretmek üçin beýiklige galmagy saklamaly, ikinji -  gapdal interwalyny döretmek üçin uçuşyñ kursuny üýtgetmeli. 

b) Köplenç duş gelýän situasiýa seredip geçeliñ, uçuşy ýerine ýetiren Howa gämisi we aerodrom etrabynyñ üsti bilen geçip barýan howa gämisiniň arasyndaky situasiýa. Bu situasiýada HG1 beýiklige galmaklygy bermek bolmaýar, sebäbi HG2 eşelonyny kesip geçme pursadyna ugurdaş interwalyñ normasy kiçi bolar. Eger-de, HG1 HG2 eşelonyndan aşaky eşelonda saklasañ, onda HG2 geçip gidýänçä garaşmaly bolar. Bu wagt aşakdaky añlatma bilen hasaplanylýar:

tобг  = ΔS/(W1 – W2),

Uçuş apparatynyñ köp ýagdaýynda Howa hereketiniň dolandyrylyşynyň meselesi çözülende radiolokasion konturynyñ dispetçeriniñ uçuş apparatlary dolandyrmak ukybynyñ bolmanlygy sebäpli, ýönekeý kontur ýeterlik däl. Munuñ üçin ýönekeý konturlaryñ öz jogapkärçilikli zonalary bilen birnäçesi zerurdyr. Şonuñ bilen hem aerodromyñ etrabynyň ýa-da etrap merkeziniň funksiýasy, meselesi we strukturasy birnäçe sektorlara bölünýär we howa hereketiniň dolandyrmagynyň jogapkärçiligini her sektorda öz aýratyn dispetçer nokady çekýär. Bir aerodromyñ etrabynda ýerleşýän bir görnüşli dispetçer nokatlary bir topara birleşdirip bilner. Mysal üçin, bir aerodromyñ dispetçer nokatlarynyñ topary aerodromyñ uçuş ýolbaşçysynyñ (РПА) tabynlygynda bolup durýar we şoña meñzeş howa hereketiniň dolandyrylyşyny ýerine ýetirýän etrap merkeziniñ (РЦ) birnäçe sektorlara birleşdirýär we etrap uçuşlaryñ ýolbaşçysynyñ tabynlygynda bolýar (РПР). Uçuş ýolbaşçysynyñ esasy roly (РП) aýratyn dispetçer nokatlarynyñ işiniñ gözegçiliginde we uçuşyñ howpsuzlgyny üpjün edýän beýleki gulluklaryñ hereketiniñ koordinasiýasynda bolup durýar.

Howa hereketiniň dolandyrylyşynyň ulgamynyñ gurluşy
Ýokarda belläp geçişimiz ýaly, Howa hereketiniň dolandyrylyşynyň  göniden-göni uçuşy dolandyryjy ulgamy uçuş meýilnamasy we Howa hereketiniň dolandyrylyşyny guramagy esasynda bolup biler. Howa hereketiniň dolandyrmagynyň ýönekeý konturlary göniden-göni uçuşyñ dolandyryşyny ýerine ýetirýänligi sebäpli, meýilnamalaşdyrylyş prosessini, uçuş üpjünçiligini we howa hereketiniň dolandyrylyşyny goramak operasiýalaryny Howa hereketiniň dolandyrmagynyň ulgamynyñ strukturasynyñ başga bölümine tabşyrmaly bolýar. Meselem, Raýat awiasiýasynda marşrut boýunça uçuşlar we aerodromyñ etrabyndaky uçuşlar bir günki uçuş meýilnamasy esasynda ýerine ýetirilýär. Bir günki uçuş meýilnamasy uçuş zaýawkalary esasynda aerodrom dispetçer nokadynyñ (АДП) meýilnamalaşdyryş topary tarapyndan işlenilip düzülýär. 

 Şunuñ bilen Howa hereketlerini dolandyryş ulgamynyñ strukturasynda üç derejäni belläp geçdik – göniden-göni uçuşy dolandyrmak, uçuşy meýilnamalaşdyrmak we üpjün etmek, howa hereketiniň dolandyrylyşyny guramak. Bular döwletiñ howa giñişliginiñ çäginde ýa-da howa gämilerini halkara trassalarynda ýerine ýetirýän uçuşynda hem-de daşary ýurt howa gämilerini howa hereketleriniň dolandyrylyşy üçin, Howa hereketiniň dolandyrylyşyny gurama meselesini çözmek üçin gönükdirilendir.

Howa hereketiniň dolandyryş ulgamynyñ strukturasynda dördünji dereje (ýolbaşçylyk) aşakdaky tabynlykda duran üç derejäniñ işine koordinasiýa gözegçilik etmeli.

Howa hereketiniň dolandyryş ulgamynyñ strukturasy guralanda diñe howa hereketiniñ kän yzygiderliligine seretmeli däl. Oña belli faktorlar hem täsir edýär, ýagny:

· bellenen howa hereketiniň dolandyryş zonasynda Howa gämileriň ugur we wagt boýunça bölünilişi;
·  Uçuş apparatlaryñ hereketiniñ tizligi, Howa hereketiniň dolandyrylyşynyñ we nawigasiýanyñ tehniki serişdeleriniñ häsiýetleri;

· Uçuşy ýerine ýetirýän we uçuşy gönüden-göni dolandyrýan operatorlaryñ häsiýetleri;

· Howa hereketiniň dolandyryş ulgamynyñ gurluşy guralanda howa hereketini dolandyryş zonasynyñ häsiýeti hem göz öñüne tutulýar.

Howa hereketiniň dolandyrylyşynyň gözegçiligindäki zonalaryñ ýa-da etraplaryñ häsiýetlerine şu aşakdaky görkezilen parametrleriñ üsti bilen baha berilýär:

· Zonanyñ ýa-da etrabyñ howa giñişliginiñ meýilnama we beýiklik boýunça ölçegi;

· Etrabyñ çäginde ýerleşýän awiakärhananyñ önümçilik işiniñ häsiýetleri;

· Bar bolan howa trassalary we ýerli howa marşrutlary;
· Etrabyñ çäginde ýerleşýän Howa hereketiniň dolandyryş we nawigasiýa enjamlaryñ häsiýetleri;

· Etrabyñ çäginde ýerleşýän aerodromlaryñ häsiýetleri.

